
7. Daf} keiner in dieser Impresa mir mehr assistentz geleistet/ vnd trewlicher
beygesprungen/ auch defwegen mehr Preiff vnd Danck verdienet habe/ als
die zween thewre Helden/

Peleus vnd Thelamon.

Wer nun lust hat/ entweder obgesetzte Articul zu widerfechten/ oder sonst auff
kurtzweil/ vnd dem Hochléblichsten Frawenzimmer (Als zu dero sonderbah-
rem gefallen dieses alles angestellet) zu Ehren/ wider Vns zu rennen/ der kan
mit dieser gewissen hoffnung ansprengen: Daf} ob er gleich den kurtzern ziehe/
Er dennoch die Ehr erlangen kénne/ daf} er von so streitbaren vnd Sieghafften
Helden sey vberwunden worden/ vnd hinfort den Ehrentitul wird neben andern
fithren konnen/ daf} Sie sich alle nennen/ die Vberwundenen von den Drey
Rittern/ Welche heissen

lason, Peleus, Thelamon.

Pallas

Zu der Durchleuchtigsten Princessin zu Grofi-
Britannien/ Churfiirstin Pfaltzgri-
vin bey Rhein.

JCH bin das einig Lob der Weiheit vnd der Waffen.

Jch helff der Tugend fort/ vnd thu durch Sie verschaffen/
Das mancher Ritter werth/ zu 'rwerben Lob vnd Ehr/
Der Abentewer nachziht aufm Land vnd auf dem Meer.

Jch bins/ die durch mein kunst das erst Schiff hab lan bawen/
Das vor den wellen grof sich nicht hat lassen grawen/

Auf dem lason der erst sich hat aufs Meer gewagt/

Dadurch das Giilden Fliiff mit Rhum vnd Preif} erjagt.

Das Schiff bring ich jtzt her/ gantz vnd ohn allen schaden/
Mit lason, vnd seim Schatz/ vnd zween Helden beladen.

O Edle Princessin/ allein Dir ists beschert/

Weil mit deiner Presentz D’ Vns hast so hoch geehrt.

Dir schenckt sich mit seim Schatz der Tugendhafft lason.
Der all Ehr vbertrifft durch sein perfection.

Sein Reif}/ sein Thaten grof}/ als was er denckt ynd ticht/
Jst Dir zur Ehr allein vnd willkommen gericht.




